
А Ж Р И М

(ярашганлик муносабати билан жиноят ишини тугатиш тўғрисида)

2020 йил ноябрь ойининг 20 куни жиноят ишлари бўйича Тошкент шаҳар Чилонзор туман суди, Чилонзор туманида жойлашган 128-сонли умумий ўрта-таълим мактаби биносида, сайёр суд мажлисида, судья А.Иминовнинг раислигида, судья ёрдамчиси М.Пардаеванинг котиблигида, тарафлардан давлат айбловчиси Чилонзор туман прокурори ёрдамчиси Ш.Ўткиров, гумонланувчи ХХХ ХХХ ХХХ ва унинг ҳимоячиси адвокат Г.Мирзаеванинг иштирокида, ХХХ ХХХ ХХХга нисбатан №1-1006-2006/422-сонли жиноят ишини кўриб чиқди. Иш ҳужжатларига кўра:
ХХХ ХХХ ХХХ (ХХХ ХХХ ХХХ), ХХХ ХХХ ХХХ туғилган, миллати ўзбек, Ўзбекистон фуқароси, оилали, 3 нафар фарзанди бор, маълумоти ўрта-махсус, вақтинча ишсиз, судланмаган, ХХХ ХХХ ХХХ яшовчи, эҳтиёт чораси танланмаган 
Ўзбекистон Республикаси ЖКнинг 266-моддаси 1-қисми билан айбланган.

Суд, гумонланувчи, жабрланувчи, гувоҳларнинг кўрсатувларини тинглаб, жиноят иши ҳужжатларини ўрганиб чиқиб ва ишда мавжуд бўлган далилларга баҳо бериб, қуйидагиларни

А Н И Қ Л А Д И:


Даслпбки тергов хужжатларига кўра, ХХХ ХХХ ХХХ 2020 йил 14 август куни соат тахминан 13:30 ларда бошқарувидаги давлат рақами ХХХ ХХХ ХХХ бўлган кора рангли “Каптива” русумли автомашинасида Бунёдкор шох кўчаси бўйлаб ҳаракатланиб келиб, аосий йўлдан қўшимча йўлга томон ўтаётган вақтида, йўлда бўлган ҳолатга ва ўзгариларга эътибор бермасдан, бошқа транспорт воситаларининг ҳаракат йўналишлари кесишадиган ва ўтиш навбати қоидаларда назарда тутилмаган ҳолларда ўнг томондан яқинлашиб келаётган транспорт воситасига йўл бериши чораларини кўрмасдан ҳаракатланиши оқибатида давлат рақами ХХХ ХХХ ХХХ бўлган оқ рангли “Спарк” автоулови билан тўқнашув содир этиши натижасида ушбу автомашинада йўловчи сифатида кетаётган Зиядуллаев Давлат Холмаматовичга ОҒИР тан жароҳати етказган. 


Суд-тиббий экспертизасининг 2020 йи 29 август кунидаги №2834-Х-Хал-сонли хулосасига кўра, ХХХ ХХХ ХХХда “ ўнг елка суягининг пастки учлигидан бўлакларга бўлиниб ёпиқ синиб, силжиши” каби тан жароҳатлари билан оғир шикаст олганлиги аниқланган. 
  
Гумонланувчи ХХХ ХХХ ХХХ суд жараёнида айбига тўлиқ иқрорлигини билдириб, 2020 йил 14 август куни соат 13:30да бошқарувидаги давлат рақами ХХХ ХХХ ХХХ бўлган кора рангли “Каптива” русумли автомашинасида Бунёдкор шох кўчаси бўйлаб ҳаракатланиб келиб, асосий йўлдан қўшимча йўлга томон ўтаётган вақтида, йўлда бўлган ҳолатга ва ўзгариларга эътибор бермасдан давлат рақами ХХХ ХХХ ХХХ бўлган оқ рангли “Спарк” автоулови билан тўқнашув содир этиши натижасида ушбу автомашинада йўловчи сифатида кетаётган ХХХ ХХХ ХХХга тан жароҳати етказганини, хозирги кунда  ХХХ ХХХ ХХХга керак бўлган дори-дармонларини олиб берганини, у билан ярашиб олганини, қилмишидан чин кўнгилдан пушаймонлигини инобатга олиб, жиноят ишини ярашув тартибида тугатилишини сўради.
Жабрланувчи ХХХ ХХХ ХХХ суд мажлисида, 2020 йил 14 август куни соат 13:30ларда давлат рақами ХХХ ХХХ ХХХ бўлган оқ рангли “Спарк” автоуловида йўловчи сифатида кетаётганида йўл транспорт ходисаси содир бўлганлигини, содир бўлган ЙТҲ оқибатида тан жарохати олиб РШТЁИМга мурожаат қилгани, хозирги кунда ахволи яхшилиги, гумонланучи унга етқазилган барча зарарни қоплагани, у билан ярашганини, аризани ўз хоҳиши билан ёзгани, унга бирон-бир тазйиқ бўлмаганлиги, ярашув суд томонидан тасдиқлангандан кейин келиб чиқадиган ҳуқуқий оқибатларни тушунганлиги, жиноят ишини тугатишни сўраб кўрсатув берди.
Фуқаровий даъвогар ХХХ ХХХ ХХХ суд мажлисида, 2020 йил 14 август куни унгинг МЧЖсига тегишли бўлган давлат рақами ХХХ ХХХ ХХХ бўлган оқ рангли “Спарк” автотранспорт воситаси билан йўл транспорт ходисаси содир бўлгани, хозирги кунда унинг транспорт воситасига етқазилган зарар тўлиқ қоплангани, гумонланувчи билан ярашганини, аризани ўз хоҳиши билан ёзганини, унга бирон-бир тазйиқ бўлмаганлиги, ярашув суд томонидан тасдиқлангандан кейин келиб чиқадиган ҳуқуқий оқибатларни тушунганлиги, жиноят ишини тугатишни сўраб кўрсатув берди.
Гувоҳ ХХХ ХХХ ХХХ суд мажлисида 2020 йил 14 август куни соат 13:30да Чилонзор тумани Бунёдкор шох кўчасида бошқарувидаги давлат рақами ХХХ ХХХ ХХХ бўлган оқ рангли “Спарк” автоулови йўловчи билан харакатланиб келаётганида, давлат рақами ХХХ ХХХ ХХХ бўлган кора рангли “Каптива” русумли автомашинаси билан тўқнашув содир бўлгани, унинг транспорт воситасида йўловчи сифатида келаётган ХХХ ХХХ ХХХ тан жарохати олИБ РШТЁИМ олиб борилгани хақида кўрсатув берди. 
Суд мажлисида ХХХ ХХХ ХХХ, жабрланувчи ХХХ ХХХ ХХХ ва фуқаровий даьвогар ХХХ ХХХ ХХХлар ариза билан мурожаат қилиб, жиноят ишини ярашганлик муносабати билан тугатишни сўрашган. 

Прокурор суд мажлисида гумонланувчи ўз айбига иқрор эканини, гумонланувчи жабрланувчи ва фуқаровий даьвогар билан ўзаро ярашганини, жабрланувчига етказган зарарни бартараф этгани инобатга олиб, гумонланувчини жиноий жавобгарликдан озод этилишни сўради. 
Суд, жабрланувчи, фуқаровий даьвогар ва гумонланувчининг ярашув тўғрисидаги аризаларини жиноят иши ҳужжатлари билан ўрганиб, прокурор ва адвокатнинг жиноят ишини ярашганлик муносабати билан тугатиш ҳақидаги фикрларини эшитиб, гумонланувчини муқаддам судланмаганлиги, айбига ихтиёрий иқрорлиги ва етказилган зарарнинг тўлиқ қопланганлиги, ярашув томонларнинг хоҳишлари билан бўлаётганлиги ҳамда Ўзбекистон Республикаси ЖК 266-моддасининг 1-қисмида назарда тутилган жиноят ЖКнинг 661-моддасига мувофиқ, ярашувга тушишини инобатга олиб, ХХХ ХХХ ХХХга нисбатан юритилган жиноят ишини тарафларнинг ярашганлик муносабати билан тугатишни лозим топади.

Шу билан бирга, суд жабрланувчи ХХХ ХХХ ХХХ ва ХХХ ХХХ ХХХларга Ўзбекистон Республикаси ЖПКнинг 583-моддаси 5-қисмига асосан ушбу ярашув суд томонидан тасдиқлангандан сўнг мазкур иш бўйиича иш юритишни қайта тиклаш тўғрисида илтимоснома бериш ҳуқуқини йўқотишини тушунтиришни лозим топади.       
Ўзбекистон Республикаси ЖПКнинг 84-моддаси 4-қисми, 585–586-моддаларига амал қилиб, суд

А Ж Р И М   Қ И Л А Д И:
Ўзбекистон Республикаси ЖКнинг 266-моддаси 1-қисми билан гумонланувчи ХХХ ХХХ ХХХ (ХХХ ХХХ ХХХ)га нисбатан жиноят иши тарафлар ярашганлиги муносабати билан тугатилсин.

Жабрланувчи ХХХ ХХХ ХХХ ва фуқаровий даьвогар ХХХ ХХХ ХХХларнинг мазкур иш бўйича иш юритишни қайта тиклаш тўғрисида илтимоснома бериш ҳуқуқи йўқолган деб ҳисоблансин.

Ажрим устидан ўн сутка ичида жиноят ишлари бўйича Тошкент шаҳар судига апелляция тартибида хусусий шикоят берилиши ёки протест билдириши мумкин.

Раислик қилувчи судья                   
    



А.Иминов

                Биринчи инстанция судининг суд мажлиси
Б А Ё Н Н О М А С И
2020 йил 20 ноябрь Жиноят ишлари бўйича Чилонзор туман суди,  Чилонзор туманида жойлашган 128-сонли умумий ўрта-таълим мактаби биносида, очиқ сайёр суд мажлисида, судья А.Иминов раислигида, судья ёрдамчиси М.Пардаева котиблигида, Чилонзор туман прокурори ёрдамчиси Ш.Ўткиров, судланувчи Тишабоев Ботиржан Мухамедовичва унинг адвокати Г.Мирзаева, жабрланувчи Зиядуллаев Давлат Холмаматович ва фуқпровий даъвогар Кадиров Зиядуллахон Дилшодовичнинг иштирокида, Ўзбекистон Республикаси ЖК 266-моддасининг 1-қисми билан юритилган 
1-1006-2006/422-сонли жиноят иши кўриб чиқади.
Раислик қилувчи суд мажлисини очиб, қандай иш кўрилишини эълон қилди.

Котиб, суд мажлисига прокурор ёрдамчиси Ш.Уткиров ва ҳимоячи Г.Мирзаева ҳозирлиги, гумонланувчи ХХХ ХХХ ХХХ, жабрланувчи ХХХ ХХХ ХХХ ва фуқаровий даъвогар ХХХ ХХХ ХХХ келганлиги ҳақида судга маълум қилди.

Раислик қилувчи гумонланувчи, жабрланувчи ва фуқаровий даъвогардан ўзбек тилини яхши билиш ёки билмаслиги, таржимон хизматига муҳтож ёки муҳтож эмаслиги тўғрисида сўради:

Гумонланувчи ХХХ ХХХ ХХХ: ўзбек тилини яхши биламан, таржимон хизматига муҳтож эмасман.
Жабрланувчи ХХХ ХХХ ХХХ: ўзбек тилини яхши биламан, таржимон хизматига муҳтож эмасман.

Фуқаровий даъвогар ХХХ ХХХ ХХХ: ўзбек тилини яхши биламан, таржимон хизматига муҳтож эмасман.

Раислик қилувчи суд таркибини эълон қилди ва рад қилиш ҳуқуқлари тушунтирилди.

Прокурор ёрдамчиси Ш.Уткиров: суд таркибига ишонаман, раддияларим йўқ.

Ҳимоячи Г.Мирзаева: суд таркибига ишонаман, раддияларим йўқ.

Гумонланувчи ХХХ ХХХ ХХХ: суд таркибига ишонаман, раддияларим йўқ.

Жабрланувчи ХХХ ХХХ ХХХ: суд таркибига ишонаман, раддияларим йўқ.

Фуқаровий даъвогар ХХХ ХХХ ХХХ: суд таркибига ишонаман, раддияларим йўқ.

Эътироз ва раддиялар бўлмади.

Раислик қилувчи гумонланувчи ХХХ ХХХ ХХХнинг шахсини аниқламоқда:

ХХХ ХХХ ХХХ (ХХХ ХХХ ХХХ), 1970 йил 31 январда Тошкент шаҳрида туғилган, миллати ўзбек, Ўзбекистон фуқароси, оилали, 3 нафар фарзанди бор, маълумоти ўрта-махсус, вақтинча ишсиз, судланмаган, Тошкент шаҳар, Чилонзор тумани, Тўп-қайроғоч кўчаси, 50А-уйда яшовчи, эҳтиёт чораси танланмаган 

Шахси юзасидан саволлар бўлмади.

Раислик қилувчи гумонланувчига Ўзбекистон Республикаси ЖПКнинг 48-моддасида назарда тутилган ҳуқуқ ва мажбуриятларини тушунтирди.

Гумонланувчи ХХХ ХХХ ХХХ: менинг ҳуқуқ ва мажбуриятларим тушунарли. 

Раислик қилувчи гумонланувчи ХХХ ХХХ ХХХга суд мажлисида унинг ҳуқуқ ва манфаатларини давлат ҳисобидан адвокат Г.Мирзаева ҳимоя қилишлигини маълум қилди.

Гумонланувчи ХХХ ХХХ ХХХ: - суд мажлисида менинг ҳуқуқ ва манфаатларимни адвокат Г.Мирзаева ҳимоя қилишига эътирозим йўқ.

Раислик қилувчи жабрланувчи ХХХ ХХХ ХХХнинг шахсини аниқламоқда:

Зиядуллаев Давлат Холмаматович, 30.07.1978 йилда Сирдарё вилоятида туғилган, Ўзбекистон фуқароси, миллати ўзбек, маълумоти ўрта, вақтинча ишсиз, оилали 3 нафар фарзанди бор, муқаддам судланмаган,  Янгиер шаҳар Шодлик махалласи Янгийер кўчаси 4-уй, 10-хонадонда истиқомат қилади. 

Шахси юзасидан саволлар бўлмади.

Раислик қилувчи жабрланувчига Ўзбекистон Республикаси ЖПКнинг 55-моддасида назарда тутилган ҳуқуқ ва мажбуриятларини тушунтирди.

Жабрланувчи: менинг ҳуқуқ ва мажбуриятларим тушунарли.
Раислик қилувчининг саволига – жабрланувчи:
- унга нисбатан шахсий адоватим йўқ.

Бошқа саволлар бўлмади.
Раислик қилувчи фуқаровий даъвогар ХХХ ХХХ ХХХнинг шахсини аниқламоқда:

Кадиров Зиёдуллахон Дилшодович, 18.07.1989 йилда Тошкент шаҳрида туғилган, Ўзбекистон фуқароси, миллати ўзбек, маълумоти олий, “Easy Logistik” корхонасида рахбар, бўйдоқ, муқаддам судланмаган,  Юнусобод тумани Катта Хасанбой махалласи 4-тор кўчаси,36-уйда истиқомат қилади. 

Шахси юзасидан саволлар бўлмади.

Раислик қилувчи фуқаровий даъвогарга Ўзбекистон Республикаси ЖПКнинг 57-моддасида назарда тутилган ҳуқуқ ва мажбуриятларини тушунтирди.

Фуқаровий даъвогар: менинг ҳуқуқ ва мажбуриятларим тушунарли.
Раислик қилувчининг саволига – фуқаровий даъвогар:
- унга нисбатан шахсий адоватим йўқ.

Бошқа саволлар бўлмади.
Раислик қилувчи суд терговини олиб бориш тартиби тўғрисида томонларнинг фикрини сўради:

Прокурор ёрдамчиси Ш.Уткировнинг фикри:

- Ҳурматли суд! Суд тергови гумонланувчини сўроқ қилишдан бошлаб, жабрланувчи ва фуқаровий даъвогарни сўроқ қилиб, кейин иш материаллари тафтиш қилишга ўтсак мақсадга мувофиқ бўлар эди.

Ҳимоячи ва гумонланувчи томонидан эътирозлар бўлмади.

Суд ўз жойида, ажрим қилади:

- Суд тергови гумонланувчини сўроқ қилишдан бошлаб, жабрланувчи ва фуқаровий даъвогарни сўроқ қилиб, кейин иш материаллари тафтиш қилинсин.

Раислик қилувчи гумонланувчи ХХХ ХХХ ХХХга кўрсатув бериш учун сўз берди.




Гумонланувчи ХХХ ХХХ ХХХнинг кўрсатуви:

- Мен 2020 йил 14 август куни соат 13:30да бошқарувимдаги давлат рақами ХХХ ХХХ ХХХ бўлган “Каптива” русумли автомашинамда Бунёдкор шох кўчаси бўйлаб ҳаракатланиб келиб, асосий йўлдан қўшимча йўлга томон ўтаётган вақтида, йўлда бўлган ҳолатга ва ўзгариларга эътибор бермасдан давлат рақами ХХХ ХХХ ХХХ бўлган “Спарк” автоулови билан тўқнашув содир этиши натижасида ушбу автомашинада йўловчи сифатида кетаётган ХХХ ХХХ ХХХга тан жароҳати етказилган, хозирги кунда  ХХХ ХХХ ХХХга керак бўлган дори-дармонларини олиб бердим, у билан ярашиб олдим, қилмишимдан чин кўнгилдан пушаймондаман. 

Раислик қилувчининг саволига – гумонланувчи:

- айбимга тўлиқ иқрорман. 

Раислик қилувчи жабрланувчи ХХХ ХХХ ХХХга кўрсатув бериш учун сўз берди.

   Жабрланувчи ХХХ ХХХ ХХХнинг кўрсатуви:

- Мен 2020 йил 14 август куни соат 13:30ларда давлат рақами ХХХ ХХХ ХХХ бўлган “Спарк” автоуловида йўловчи сифатида кетаётганимда йўл транспорт ходисаси содир бўлди, содир бўлган ЙТҲ оқибатида тан жарохати олиб шифохонага мурожаат қилдимгани, хозирги кунда ахволим яхши, гумонланучи менга етқазилган барча зарарни қоплади.

Саволлар бўлмади.
Раислик қилувчи фуқаровий даъвогар З.Қодировга кўрсатув бериш учун сўз берди.

  Фуқаровий даъвогар ХХХ ХХХ ХХХнинг курсатуви:

- 2020 йил 14 август куни менинг МЧЖга тегишли бўлган давлат рақами ХХХ ХХХ ХХХ бўлган “Спарк” автотранспорт воситам билан йўл транспорт ходисаси содир бўлган, хозирги кунда менинг транспорт воситамга етқазилган зарар тўлиқ қопланди.
Саволлар бўлмади.
Гумонланувчи ХХХ ХХХ ХХХ: Ҳурматли суд! Мен жабрланувчи ва фуқаровий даъвогарга етказилган барча зарарларни қопладим, биз ўзаро ярашиб олдик, шу сабабли жиноят ишини тугатишингизни сўрайман.

Раислик қилувчи жабрланувчи ва фуқаровий даъвогарга Ўзбекистон Республикаси ЖПКнинг 583-моддаси 5-қисми талабларини тушунтирди.

Жабрланувчи ХХХ ХХХ ХХХ – менга Ўзбекистон Республикаси ЖПКнинг 583-моддаси 5-қисми талаблари тушунарли.

Фуқаровий даъвогар ХХХ ХХХ ХХХ – менга Ўзбекистон Республикаси ЖПКнинг 583-моддаси 5-қисми талаблари тушунарли.

Саволлар бўлмади.

Суд қўшимчаларга ўтади.

Томонларда қўшимча ва илтимосномалар бўлмади. 

Раислик қилувчи прокурор катта ёрдамчиси Ш.Ўткировга сўз берди:

- Ҳурматли раислик қилувчи! Ўзбекистон Республикаси ЖК 
266-моддасининг 1-қисми билан гумонланувчи ХХХ ХХХ ХХХ Ўзбекистон Республикаси ЖК 661-моддасига мувофиқ, жабрланувчи ва фуқаровий даъвогар билан ярашганлиги муносабати билан, гумонланувчи ХХХ ХХХ ХХХни жиноий жавобгарликдан озод этиб, жиноят ишини ҳаракатдан тугатишингизни сўрайман.

Раислик қилувчи алоҳида хонага кириб чиқиб, ажримни ўқиб эшиттирди, ҳамда норози томонларга протест ва шикоят келтириш, суд мажлиси баённомаси билан танишиш тартиби ва муддати тушунтирди.

Суд мажлиси ёпиқ деб эълон қилинди.
Раислик қилувчи:





                   А.Иминов
Котиб







                 М.Пардаева
Ажрим нусхаси аслига тўғри, С.Арипов:


